ՀԻՄՆԱՎՈՐՈՒՄ
««ՔՎԱՆՏ» ՎԱՐԺԱՐԱՆԻՆ ՕՏԱՐ ԼԵԶՎՈՎ ԿՐԹՈՒԹՅՈՒՆ ԿԱԶՄԱԿԵՐՊԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
1. Իրավական ակտի ընդունման անհրաժեշտությունը՝
««Քվանտ» վարժարանին օտար լեզվով կրթություն կազմակերպելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը բխում է «Հանրակրթության մասին» Հայաստանի Հանրապետության օրենքի 7-րդ հոդվածի 6.1-ին մասի և Հայաստանի Հանրապետության կառավարության 2011 թվականի հուլիսի 21-ի N 1072-Ն որոշման հավելվածի 7-րդ կետի պահանջներից, որը հնարավորություն կտա ««Քվանտ» վարժարանին 2023/2024 ուսումնական տարվանից միջնակարգ կրթության երրորդ աստիճանի 11-րդ և 12-րդ դասարաններում շարունակել «Միջազգային բակալավրիատի Դիպլոմա» (IB DP Programme) ծրագիրը՝ անգլերենով՝ 3 տարի ժամկետով: 
2. Ընթացիկ իրավիճակը և խնդիրները
««Քվանտ» վարժարանի  կողմից «Միջազգային բակալավրիատի Դիպլոմա» (IB DP Programme) ծրագիրը (ՄԲԴԾ) իրականացվում է 2011 թվականից՝ ՀՀ կառավարության որոշման և Միջազգային բակալավրիատի կողմից ստացված հավաստագրի հիման վրա: «Քվանտ» վարժարանը օտար լեզվով Միջազգային բակալավրիատի «Դիպլոմա» ծրագրով (IB DP Programme) սկսել է աշխատել 2011 թվականի սեպտեմբերից՝  14․04․2011թ. ՄԲ կազմակերպության կողմից տրված արտոնագրի և  26․09․2011թ․ ՀՀ կառավարության կողմից տրված օտար լեզվով կրթություն կազմակերպելու թույլտվության հիման վրա։ 
Այդ ընթացքում  վարժարանը տվել է ՄԲ ծրագրով կրթություն ստացած 151 շրջանավարտ։
Միջազգային բակալավրիատի «Դիպլոմա» ծրագրով վարժարանում կրթություն են ստացել տարբեր երկրների շուրջ 40 քաղաքացիներ (Սիրիայի Արաբական Հանրապետություն, Լիբանանի Հանրապետություն, Ամերիկայի Միացյալ Նահանգներ, Մեծ Բրիտանիայի և Հյուսիսային Իռլանդիայի Միացյալ Թագավորություն, Ղազախստանի Հանրապետություն, Լեհաստանի Հանրապետություն, Լիտվայի Հանրապետություն, Բելառուսի Հանրապետություն ․․․․), որոնցից 8-ը՝ այլազգի, ինչը հնարավորություն է տալիս մայրենի լեզվի ոչ բավարար իմացությամբ հայ երիտասարդներին ավագ դպրոցն ավարտել հայրենիքում՝ ստանալով միջազգային չափանիշներին համապատասխան կրթություն:
 
3.Կարգավորման նպատակը և բնույթը

Որոշման ընդունումը կապահովի ՀՀ կառավորության 2020 թվականի հուլիսի 2-ի N 1107-Ա որոշման և ուսումնական հաստատության կրթական գործընթացի շարունակականությունը։ 
4. Ակնկալվող արդյունքը՝ 
ՀՀ կառավարության ներկայիս քաղաքականությամբ պայմանավորված, կանխատեսվում է Սփյուռքի հայ ընտանիքների ներհոսք։ Ավագ դպրոցում երեխաների կրթությունն ապահովելու հնարավորությունը կնպաստի ընտանիքների հայրենիք տեղափոխվելու որոշմանը։ 
Քանի որ ծրագրի իրականացման ընթացքում շարունակաբար կատարվում են ուսուցիչների վերապատրաստումներ արտերկրի մասնագետների կողմից, արդյունքում ձևավորվում է միջազգային չափանիշներին համապատասխան որակավորում ունեցող ուսուցչական համայնք։
[bookmark: _GoBack]     «Միջազգային բակալավրիատի դիպլոմա» ծրագիրը չի իրականացվում Հայաստանի Հանրապետության պետական բյուջեի միջոցների հաշվին: 

5. Ռազմավարական փաստաթղթերի հետ նախագծի կապի մասին
Նախագիծը չի առնչվում Հայաստանի վերափոխման ռազմավարություն 2050, Հայաստանի Հանրապետության կառավարության 2021-2026թթ. ծրագրի, ոլորտային և/կամ այլ ռազմավարությունների հետ։
6. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

	ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում և պետական բյուջեի ծախսերում ավելացում չի նախատեսվում:
7. Այլ իրավական ակտերում սպասվելիք  փոփոխություններ 
 Սույն ՀՀ կառավարության որոշման նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է: 

